
KIEV, 7 KORRIK - Ministria e
Jashtme ukrainase tha më 7
korrik se anija ruse që bartte
drithë ukrainas është lejuar që
të largohet nga porti turk
Karasu.
Ukraina tha se lejimi i anijes që
të largohet nga porti i Turqisë
ishte një veprim “i
papranueshëm” dhe për këtë
temë do të thërrasë në bisedë
ambasadorin e Turqisë. “Na
vjen keq që anija ruse Zhibek
Zholy, e cila ishte e mbushur
plotësisht me drithin e vjedhur

ukrainas, është lejuar që të
largohet nga porti Karasu,
pavarësisht të dhënave që u
janë paraqitur autoriteteve
turke”, tha zëdhënësi i
Ministrisë së Jashtme
ukrainase, Oleg Nikolenko,
përmes një postimi në
“Twitter”.
“Ambasadori turk në Kiev do të
ftohet nga Ministria e Jashtme
e Ukrainës për ta sqaruar këtë
situatë të papranueshme”,
shtoi ai.
Më 4 korrik zyrtarët në Turqi

konfirmuan se kishin ndaluar
një anije mallrash ruse dhe se
po hetonin pretendimet e
Ukrainës se ajo po
transportonte grurë të vjedhur.
Ukraina është një prej
prodhuesve dhe eksportuesve
më të mëdha në botë të
drithërave. Por, Rusia, që ka
nisur pushtimin e Ukrainës më
24 shkurt, ka bllokuar portet
ukrainase, duke ndikuar në
rënien e furnizimeve botërore
të ushqimit dhe rritjen e
çmimeve.

Ukraina i kërkon shpjegim Turqisë për anijen ruse

NJU-JORK, 7 KORRIK - Rritja e
çmimeve të ushqimit dhe
energjisë i ka shtyrë mbi 71
milionë persona në mbarë
botën në varfëri që nga fundi i
shkurtit kur Rusia nisi luftën
ndaj Ukrainës, tha një agjenci e
Kombeve të Bashkuara.
Në raportin e Programit për
Zhvillim të OKB-së (UNDP-së), i
publikuar më 7 korrik,
gjithashtu paralajmërohet për
rrezikun e trazirave shoqërore
në disa vende për shkak të krizës
ekonomike. 
Achim Steiner, administrator i
kësaj agjencie, tha se analizat e
bëra në 159 shtete në zhvillim
tregojnë për rritje të çmimeve të
mallrave këtë vit që kanë goditur
pjesë të Ballkanit, Afrikës Nën-
Sahariane, Azisë dhe gjetkë.
“Kostoja e jetesës po çon
miliona njerëz në varfëri, madje
edhe uria po përhapet me
shpejtësi marramendëse”, tha ai
në një deklaratë. “Kërcënimi i
rritjes së trazirave shoqërore po
rritet dita-ditës”, shtoi ai.
Ukraina është prodhuese e

madhe e drithërave dhe
eksportuese e këtyre produkteve
dhe dërgesat e saj ushqimore
janë kritike për shumë shtete në
Lindjen e Mesme dhe Afrikë.
Por, portet e saj në Detin e Zi
janë bllokuar nga forcat ruse,
duke bërë që të rriten çmimet e
ushqimeve dhe duke shtyrë
dhjetëra-miliona njerëz drejt
varfërisë.
Rusia dhe Ukraina së bashku
përbëjnë pothuajse çerekun e
eksporteve globale të grurit dhe
mbi gjysmën e eksporteve të
vajit të lulediellit. 
Çmimet e energjisë, po ashtu,
janë rritur pas paqartësive
lidhur me luftën, po ashtu për
shkak se Rusia ka ndërprerë disa
eksporte të naftës dhe gazit.
Para luftës Rusia ishte
eksportuesja më e madhe në
botë e gazit natyror dhe
eksportuesja e dytë e naftës së
papërpunuar.
Sanksionet perëndimore ndaj
Rusisë, që janë vendosur për ta
ndëshkuar Moskën për shkak të
pushtimit të Ukrainës, kanë

përkeqësuar presionet
inflacioniste. 
Disa shtete janë goditur më së
keqi nga inflacioni, tha kjo
agjenci e OKB-së, përfshirë
Haitin, Argjentinën, Egjiptin,
Irakun, Turqinë, Filipinet,

Ruandën, Sudanin, Kenian, Shri
Lankën dhe Uzbeksitanin.
Në shtetet si Afganistani,
Etiopia, Mali, Nigeria dhe
Jemeni, ndikimi i inflacionit
është më i madh për shkak se
këto shtete veçse kanë nivele të

larta të varfërisë.
Numri i përgjithshëm i
personave që jetojnë në varfëri
ose janë në prag të varfërisë
është mbi 5 milionë ose nën 70
për qind të popullsisë së botës,
tha UNDP.

OKB: Mbi 71 milionë persona 
jetojnë në varfëri

BERLIN, 7 KORRIK - Vëllimet e
importit të naftës së
papërpunuar gjermane u rritën
për 14.6 për qind në katër muajt
e parë të 2022-s pasi ekonomia
u rikuperua nga ndikimi i
pandemisë Covid-19 dhe fatura
u dyfishua për shkak të
çmimeve më të larta, treguan të
dhënat zyrtare të mërkurën.
Rusia mbeti furnizuesja
kryesore, duke mbajtur një
pjesë prej 35-përqindësh të
importeve të naftës të
Gjermanisë në këtë periudhë,
treguan statistikat mujore nga
Zyra e Tregtisë së Jashtme BAFA.
Importi me 21.5 për qind u
pasua nga Deti i Veriut Britanik
dhe Norvegjez, ndërsa importet

nga anëtarët e Organizatës së
Vendeve Eksportuese të Naftës
(OPEC) kontribuuan 17.7 për
qind.

Pjesa e mbetur u nda mes
burimeve të tjera, duke
përfshirë Kazakistanin dhe
Shtetet e Bashkuara.

BAFA publikon të dhënat e
importit me dy muaj vonesë.
Kjo do të thotë se ndikimi i
pushtimit rus të Ukrainës më 24
shkurt, i cili ka çuar në
sanksione ekonomike ndaj
Rusisë dhe kundër veprimeve
në rrjedhat e energjisë, do të
fillojë të shfaqet gradualisht.
Importet gjermane të naftës në
janar - prill nga të gjitha origjinat
u rritën në 28.5 milionë tonë nga
24.9 milionë sa ishin në muajt e
vitit 2021, tha BAFA.
Gjermania shpenzoi 18.5
miliardë euro (18.81 miliardë
dollarë) për importet e
papërpunuara në katër muaj,
99 për qind më shumë se një vit
më parë.

Çmimi mesatar i paguar për
ton në kufi u rrit 74 për qind në
të njëjtën periudhë të një viti
më parë, duke qëndruar në
647.57 euro, tha BAFA.
Çmimet e naftës Brent në
tregun global zvogëluan disa
terrene të humbura pas një
shitjeje prej 9-përqindësh të
martën nga frika në rritje për
recesion dhe bllokime në Kinë.
Çmimet ishin rimëkëmbur
fuqishëm gjatë vitit 2021 dhe
në fillim të 2022-s dhe arritën
nivelin e tyre më të lartë që nga
viti 2008 në mars, të nxitur nga
shqetësimet për ndikimin e
pushtimit rus të Ukrainës Ato
janë ende në nivelet më të larta
në këto tetë vjet.

Rriten për 15 % importet e naftës në Gjermani,
dyfishohet fatura

Prishtinë, 7 korrik - Me urdhër
të Gjykatës Themelore të
Ferizajt, Policia e Kosovës të
enjten, më 7 korrik, po ka kryer
një aksion për të sekuestruar
kamera të sigurisë të vendosura
nga strukturat ilegale serbe në
komunën e Shtërpcës.
Prokurori i Prokurorisë
Themelore të Ferizajt, Rasim
Maloku, ka bërë me dije se
aksioni është zhvilluar në katër
lokacione në këtë komunë,
përfshirë edhe në objektin e
komunës së strukturave ilegale
serbe. “Jemi duke e zbatuar një
urdhëresë të gjykatës për
kontrollin dhe sekuestrimin e
gjësendeve që janë në objektin
e komunës së strukturave
ilegale dhe në tri lokacione të
tjera, ku dyshohet se janë të
vendosura pajisjet për
monitorim të këtyre kamerave
të sigurisë që janë vendosur në
komunë, në rrugë publike nga
strukturat ilegale. Vetëm ato që
janë të vendosura nga
strukturat ilegale dhe kamerat
që janë të vendosura nga
institucionet tona publike”, tha
ai.
Ky rast, sipas Malokut, nuk
është i lidhur me rastin
“Brezovica”, që ka të bëjë me
keqpërdorime për dhënien e
lejeve të ndërtimit në qendrën
turistike të Brezovicës.
E vetmja lidhje, sipas tij, është
se ish-kryetari i komunës,
Bratislav Nikoliq, ka qenë edhe
koordinator i strukturave

ilegale në këtë komunë. “Ky
[aksion] është ndërlidhur me
rastin ‘Brezovica’ pasi që ish-
kryetari i komunës [së
Shtërpcës, Bratislav Nikoliq] ka
qenë edhe koordinatori i
strukturave ilegale. Megjithatë,
është rast i veçantë, meqë nuk
ka të bëjë me ndërtimet atje.
Mirëpo, është ndërlidhur vetëm
për shkak të personit kryesor që
ka qenë edhe kryetar i këtyre
strukturave ilegale. Por, këto
janë organe jokushtetuese, për
këtë arsye kemi ndërmarrë
edhe këtë që t’i mbyllim dhe t’i
sekuestrojmë të gjitha pajisjet
dhe dokumentacionin në bazë
të të cilëve kanë operuar”, ka
treguar Maloku.
Aksioni është zhvilluar në katër
lokacione, por edhe në vendet
ku janë vendosur kamerat, siç
janë shtyllat ndriçuese në
rrugët e kësaj komune.

Komuna e Shtërpcës:
Kamerat u vendosën në

bazë të ligjit

Komuna e Shtërpcës, e cila
funksionon në sistemin e
Kosovës, i është drejtuar
publikut me një deklaratë, ku
thuhet se videombikëqyrja në
territorin e kësaj vetëqeverisjeje
lokale “është instaluar në
përputhje me procedurat e
vlefshme ligjore dhe përmes
procesit të prokurimit publik
për videovëzhgim”.
Kamerat, thuhet në njoftim,
janë instaluar në tri raste - në
vitin 2013 në Shtërpcë, nga

Kisha e Shën Gjonit nëpër
rrugët kryesore deri në dalje
nga Shtërpca, pastaj në vitin
2016 në Drajkovcë dhe në vitin
2017 në Jazhinacë, pranë
shkollës fillore.
“Vetë në hyrje të Shtërpcës, në
përputhje me ligjin aktual,
është vendosur një tabelë, një
njoftim ku thuhet se hyrja në
pjesën e komunës është nën
vëzhgim me video. Në një
aksident trafiku, në fillim të vitit
2014, janë dëmtuar dhe thyer
kabllot e videovëzhgimit në
shtyllat në Shtërpcë. Nga ai
moment kamerat nuk kanë qenë
në funksion”, thuhet në njoftim,
duke shtuar se për të gjitha këto

është njoftuar edhe Policia e
Kosovës.
Po ashtu, shtohet se në disa raste
në vitin 2022, Policia e Kosovës
ka kërkuar të gjitha
informacionet që kanë të bëjnë
me kamerat, ka inspektuar
serverin dhe ka konstatuar se
videovëzhgimi nuk funksionon.
Nga Agjencia për Informim dhe
Privatësi e Kosovës (AIP) më
herët i kanë thënë “Radios
Evropa e Lirë” se
videombikëqyrja, që identifikon
individët, nuk guxon të vendoset
në asnjë institucion dhe se
vetëm policia ka të drejtë t’i
përdorë ato “në raste të veçanta”.
AIP është agjenci e pavarur, që

monitoron zbatimin e Ligjit për
Mbrojtjen e të Dhënave
Personale, me qëllim mbrojtjen
e të drejtave dhe lirive themelore
të personave fizikë.
Zyra për Kosovë në Qeverinë e
Serbisë tha se qëllimi i këtij
aksioni ishte frikësimi dhe
maltretimi i serbëve në këtë
komunë. Sipas komunikatës së
lëshuar nga kjo zyrë, forcat
policore kanë hyrë në një shkollë
fillore në Brezovicë, në objektin
e postës serbe në fshatin
Drajkovcë, po ashtu është
kontrolluar ndërtesa e komunës
në të cilën “është marrë 
i tërë dokumentacioni dhe
kompjuterët”.

Aksion i policisë në Shtërpcë kundër strukturave
ilegale serbe, sekuestrohen disa kamera

LONDËR, 7 KORRIK - Boris Johnsoni
ka dhënë sot dorëheqje nga
pozita e kryeministrit të
Britanisë së Madhe dhe ka thënë
se ka emëruar një kabinet
qeveritar dhe ai do të shërbejë
derisa të zgjedhet një
kryeministër i ri. 
Ai, po ashtu, është larguar nga
udhëheqja e Partisë
Konservatore. “Është e qartë tani
se vullneti i Partisë Konservatore
është që duhet të ketë një lider të
ri të partisë dhe kryeministër”,
tha Johnsoni teksa iu drejtua
kombit nga zyra e kryeministrit.
Njoftimi i Johnsonit vjen pasi më
shumë se 50 zyrtarë britanikë
dhanë dorëheqje.
Tetë ministra, përfshirë edhe dy
sekretarë të shtetit, kanë dhënë
dorëheqje më 7 korrik, duke e
lënë të izoluar dhe pa fuqi
politike Johnsonin dhe duke e
shtyrë atë të japë dorëheqje.
Në mesin e zyrtarëve që kanë
dhënë dorëheqje është edhe
kancelari Nadhim Zahawi, i cili
është emëruar dy ditë më parë.
Ai ka thënë se situata “nuk është
e qëndrueshme dhe vetëm do të

përkeqësohet”.
Zahawi u emërua pasi Rishi
Sunak dha dorëheqje dhe tha se
nuk mund ta mbështeste më
Johnsonin për shkak të një serie
të skandaleve etike.
Po ashtu, sekretari për Irlandën,
Brandon Lewis, është në mesin e
politikanëve që ka dhënë
dorëheqje.
Pakënaqësitë në kabinetin e
Johnsonit u shfaqën pas disa
zbulimeve së fundmi lidhur me
sjellje të papërshtatshme
seksuale të ligjvënësit Chris
Pincher, ligjvënës konservator
dhe u raportua se Johnsoni ishte
në dijeni të këtyre ndodhive.
Javën e kaluar Pincher dha
dorëheqje pasi dolën ankesa se
ai kishte ngacmuar dy burra në
një klub privat. Kjo nxiti një seri
raportimesh për pretendime në
të kaluarën ndaj Pincherit.
Menjëherë pas zbulimit të këtij
skandali nisën edhe dorëheqjet
e para nga kabineti i Johnsonit.
Johnsoni i kishte mbijetuar një
mocioni mosbesimi më 6
qershor të ngritur nga Partia
Konservatore, edhe pse 41 për

qind e ligjvënësve votuan që ai të
largohej nga detyra. Johnson

erdhi në pushtet më 2019, pasi
shënoi fitoren më të madhe që

kishte përjetuar Partia
Konservatore.

Boris Johnsoni jep dorëheqje 
nga pozita e kryeministrit

PRISHTINË, 7 KORRIK - Kuvendi i
Kosovës ka dështuar ta votojë në
lexim të parë Projektligjin nr.
08/L-121 për Byronë Shtetërore
për verifikimin dhe konfiskimin e
pasurisë së pajustifikueshme për
shkak të mungesës së kuorumit.
Në favor të këtij projektligji kanë
votuar vetëm 45 deputetë nga 61
sa ishin në sallën e Kuvendit. Për
dallim prej deputetëve të
Vetëvendosjes, këtë projektligj
nuk e ka votuar fare kryetari i
Kuvendit, Glauk Konjufca, i cili
para disa muajsh e kishte dërguar
në Komisionin e Venecias.
Para se të hidhej në votim, këtij
projektligji i ka paraprirë një

debat i gjatë ndërmjet pushtetit
dhe opozitës. Ministrja e
Drejtësisë, Albulena Haxhiu, e ka
paraqitur këtë projektligj para
deputetëve të Kuvendit. Ajo ka
thënë se është i mirëpritur
diskutimi në lidhje me këtë
projektligj, sidomos tani që
Komisioni i Venecias ka dhënë
opinionin për të. “Si Ministri e
Drejtësisë dhe si qeveri e
mirëpresim diskutimin pas
opinionit të Venecias.
Raportuesit janë fokusuar në
fusha për ndryshime. Në
opinionin e Komisionit të
Venecias ky projektligj është
iniciativë e Ministrisë së
Drejtësisë. Ky aspekt është i
rëndësishëm për Ministrinë e
Drejtësisë. Po ashtu, një

projektligj i tillë është i
pranueshëm nëse pranohet nga
mekanizma të pavarur.
Komisioni kërkon garanci të forta
për t’i mundësuar byrosë t’i
rezistojë çdo presioni politik.
Besoj se duhet të fokusohemi që
të implementohet legjislacioni
penal. Unë shpreh zotimin që
jemi të pajtimit me
rekomandimet që ka dhënë
Komisioni i Venecias për Byronë
Shtetërore”, ka thënë ajo.
Më tutje, ajo ka shtuar se
Komisioni i Venecias i ka dhënë
dritë të gjelbër konfiskimit civil,
duke theksuar se të gjitha
rekomandimet e këtij komisioni
do të shqyrtohen mes të dy
leximeve në Kuvendin e Kosovës.
“Komisioni i Venecias vë në dukje

se futja e konfiskimit civil pa
dënim është menduar të jetë një
masë e rëndësishme për luftimin
e krimit të organizuar dhe
korrupsionit, e cila konsiderohet
e nevojshme nga autoritetet në
rrethanat aktuale në Kosovë. Po
ashtu, Komisioni i Venecias, duke
u referuar në një opinion për
Bullgarinë, ka vërejtur se kohën e
fundit ka tendencë për t’i
përdorur procedurat e
konfiskimit civil pa dënim, si
mjet për rikthimin e të ardhurave
nga krimi. Komisioni i Venecias i
ka dhënë të drejtë konfiskimit
civil, i ka dhënë dritën e gjelbër
qëllimit që ka Projektligji për
Byronë Shtetërore për verifikimin
dhe konfiskimin e pasurisë së
pajustifikueshme. Komisioni

vlerëson se masa do të
konsiderohet e justifikuar nëse
parashihet me ligj dhe i shërben
interesit të përgjithshëm”, ka
thënë ajo.
Ndërsa shefja e grupit
parlamentar e Lëvizjes
Vetëvendosje, Mimoza Kusari-
Lila, ka thënë se Projektligji nr.
08/L-121 për Byronë Shtetërore
për verifikimin dhe konfiskimin e
pasurisë së pajustifikueshme
është obligim i shtetit të së drejtës
dhe, si i tillë, duhet të përkrahet
nga të gjitha partitë.
Ajo ka thënë se ky projektligj
është ndër më të rëndësishmit në
luftën kundër korrupsionit. “Ky
projektligj ka konsumuar një
debat të gjatë nga i cili u trajtua
domosdoshmëria e këtij

Pushteti dështon ta miratojë
Projektligjin për Byronë Shtetërore

KUVENDI I REPUBLIKËS SË KOSOVËS KA MBAJTUR SEANCËN E RADHËS

Kuvendi i Kosovës nuk ka arritur ta miratojë në lexim të parë Projektligjin nr. 08/L-121 për Byronë Shtetërore për verifikimin dhe
konfiskimin e pasurisë së pajustifikueshme për shkak të mungesës së kuorumit. Ky projektligj është paraqitur nga ministrja e Drejtësisë,

Albulena Haxhiu, ndonëse Komisioni i Venecias kishte dhënë vërejtje të shumta në raport me përmbajtjen e tij. Derisa Haxhiu e ka
mbrojtur pozicionin e qeverisë që ta shtyjë përpara këtë projektligj, deputetët e PDK-së, të LDK-së dhe të AAK-së kanë kërkuar që ky

dokument të tërhiqet nga Kuvendi dhe të kthehet në qeveri për t’u përgatitur sipas rekomandimeve të Komisionit të Venecias

projektligji. Është kërkuar të
merret vendim i Komisionit të
Venecias dhe është bërë. Është
nga projektligjet më të
rëndësishme në luftën kundër
korrupsionit. Konfiskimi i
pasurisë së pajustifikueshme
është obligim i shtetit të së
drejtës. Konfiskimi i pasurisë
njihet si çelës kundër krimit e
korrupsionit. Ju ftoj ta votoni
projektligjin në lexim të parë”,
është shprehur Kusari-Lila.

Opozita: Projektligji për
Byronë Shtetërore,

antikushtetues

Me vlerësimet e ministres së
Drejtësisë, Albulena Haxhiu dhe
shefes së deputetëve të
Vetëvendosjes, Mimoza Kusari-
Lila, nuk janë pajtuar deputetët e
partive opozitare, pavarësisht se
janë shprehur në favor të
konfiskimit të pasurisë së fituar
në mënyrë të pajustifikueshme.
Deputetja e Partisë Demokratike
të Kosovës (PDK), Blerta Deliu-
Kodra,  në emër të grupit
parlamentar të kësaj partie ka
thënë se Projektligji nr. 08/L-121
për Byronë Shtetërore për
verifikimin dhe konfiskimin e
pasurisë së pajustifikueshme
është iniciativë joserioze.
“Vetëvendosja me këtë projektligj
ka provuar të ndërrojë këtë
formulë, duke tentuar ta bëjë të
mundshmen të drejtë, sepse krejt

çka paraqet kjo nismë është që
votat i ka për ta bërë të
mundshme. Kjo iniciativë, që
është aq joserioze, e pamatur dhe
e vobektë, s’ka të bëjë me
drejtësinë e as me ligjin”, ka thënë
Deliu-Kodra.
Ndërsa deputeti i Lidhjes
Demokratike të Kosovës (LDK),
Driton Selmanaj, duke folur për
këtë projektligj, ka thënë se
konfiskimi i pasurisë së
pajustifikueshme duhet të jetë
interes kombëtar. Krahas kësaj,
Selmanaj ka thënë se duhet të
ketë edhe barazi para ligjit si dhe
siguri juridike. “Konfiskimi i
pasurisë së pajustifikueshme
duhet të jetë objektiv nacional i të
gjithëve, po ashtu barazia para
ligjit, siguria juridike dhe sistemi
prokurorial i pavarur duhet të
jenë objektiva më të mëdha”, ka
thënë Selmanaj, duke shtuar se
Komisioni i Venecias ka ngritur
shumë dilema në raport me këtë
projektligj. “Ne kemi ngritur
çështje rreth udhëheqjes së
byrosë dhe Komisioni i Venecias i

ka ngritur si dilema dhe
shqetësime. Asnjë qeveri mos të
provojë që komisionin ta
shfrytëzojë për legjitimim. Si
mund të bëhemi pjesë e Këshillit
të Evropës nëse nuk i marrim
parasysh këto opinione?! Barazi
para ligjit dhe sistem prokurorial
të pavarur. Është e diskutueshme
nëse themelimi i një organi të ri
do ta bënte punën efektive ose do
ta ndërlikonte më tepër.
Komisioni i Venecias ngrit
dyshime në themelimin e këtij
institucioni. Te zgjedhja e
drejtorit për ne është e
pëlqyeshme nëse votohet me 2/3
e deputetëve”,  ka thënë
Selmanaj.
Në anën tjetër, deputetja e
Aleancës për Ardhmërinë e
Kosovës (AAK), Albana Bytyqi,  ka
thënë se ky projektligj shkel të
drejtat e njeriut. Sipas saj,
projektligj në fjalë ka mangësi të
shumta. “Projektligji për Byronë
Shtetërore i shkel të gjitha të
drejtat e njeriut dhe shohim se ka
mangësi të shumta në formën që

na është paraqitur”, është
shprehur Bytyqi. 
Gjatë diskutimeve, përfaqësuesit
e tri partive opozitare, PDK-së,
LDK-së dhe AAK-së, kanë
kërkuar që Projektligji nr. 08/L-
121 për Byronë Shtetërore për
verifikimin dhe konfiskimin e
pasurisë së pajustifikueshme të
kthehet në pikën zero për shkak
të vërejtjeve të shumta nga
Komisioni i Venecias.
Edhe deputetët e tjerë të partive
opozitare e kanë kritikuar këtë
projektligj. Këtyre kritikave u
është kundërpërgjigjur ministrja
e Drejtësisë, Albulena Haxhiu.
Fillimisht, ministrja Haxhiu i ka
kthyer përgjigje deputetit të
PDK-së, Hajdar Beqës, i cili i ka
thënë asaj se duhej ta lexonte me
kujdes këtë projektligj para se ta
interpretonte opinionin e
Komisionit të Venecias në lidhje
me Byronë Shtetërore për
konfiskimin e pasurisë së
pajustifikueshme.
Haxhiu është shprehur se në këtë
rast ajo nuk ka interpretuar, por
vetëm ka cituar, teksa ka thënë se
“ndërhyrjet nga e kaluara në
sistemin e drejtësisë po na
pamundësojnë t’i luftojmë
‘peshqit e mëdhenj’”. “Roli i
komisionit është të dërgojë
këshilla ligjore në shtetet
anëtare. Është hera e parë që një
qeveri konsultohet me
Komisionin e Venecias. Unë jam
ministre, ky është kryetar
Kuvendi. Sot merreni secilin që
është në fuqi. Nëse dëgjojmë, do
të jap shumë rekomandime
sepse Komisioni i Venecias u jep
këshilla anëtarëve. Prandaj, fjalët
apo akuzat që ky projektligj po

bëhet për hakmarrje politike
është dashur m’u nis prej vetes
sepse ka pasur ndërhyrje të
mëdha në sistemin e drejtësisë
nga qeveritë e kaluara, e që kanë
bërë që sot të kritikohemi pse
nuk i kemi luftuar ‘peshqit e
mëdhenj’”.
Debati nuk është ndalur me kaq,
por ka vazhduar me replika dhe
kundërreplika në mes të Haxhiut
dhe deputetëve të opozitës,
sidomos me ata të PDK-së. Në
replika është përfshirë edhe
deputeti i PDK-së, Rashit Qalaj, i
cili i ka kërkuar ministres Haxhiu
të mos flasë për moral politik,
duke ia kujtuar edhe kohën kur
ka gjuajtur gaz lotsjellës. Ndërsa
Haxhiu ia ka kujtuar Qalajt
kohën kur ka qenë drejtor i
policisë, i cili, pas përfundimit të
mandatit, i është bashkuar PDK-
së. Në replika është përfshirë
edhe deputeti i LDK-së, Driton
Selmanaj, i cili ka thënë se i vetmi
zë racional nga pushteti është
kryetari Konjufca. 
Në seancën plenare të së enjtes,
Kuvendi i Kosovës nuk ka arritur
t’i miratojë në lexim të dytë disa
projektligje për shkak të
mungesës së kuorumit. Bëhet
fjalë për  Projektkodin e
procedurës penale, Projektligjin
për ekzekutimin e sanksioneve
penale, Projektligjin për
Shërbimin Korrektues të
Kosovës, si dhe Projektligjin për
Shërbimin Sprovues të Kosovës.
Debati parlamentar lidhur me
mosliberalizimin e vizave nga
BE-ja për Kosovën, me kërkesë të
propozuesit, deputetit të AAK-së,
Shemsedin Dreshaj, është shtyrë
për një seancë tjetër.

Shkruan: 
Muhamet MAVRAJ

Faleminderit nga Parlamenti
Evropian për Rezolutën e
djeshme për Kosovën, e cila,
edhe pse nuk është obligative,
paraqet vlerë të rëndësishme
politike. 
Është e vërtetë se dy
institucionet mbishtetërore të
BE-së, Parlamenti dhe
Komisioni Evropian, gjithmonë
kanë qenë më evropiane sesa
institucionet tjera të BE-së, ato
ndërqeveritaret, pra Këshilli
Evropian (i kryeministrave e i
presidentëve) dhe Këshilli i BE-
së (i ministrave të 10 fushave).
Por, as vetë ne nuk kemi qenë aq

evropianë sa bërtasim. 
Pas ngulfatjes së vitit 2014 (LAN
e VLAN), në vitin 2015 na ecte
sërish vaj me ta, u nënshkrua
MSA-ja, kontrata e parë me BE-
në, dhe, më 4 maj 2016 Komisioni
dha REKOMANDIMIN për
liberalizimin e vizave, me rreth
95 kushte të plotësuara, sado me
2 kushtet e mbetura për udhë,
prej tyre çështja e
demarkacionit që u pandeh në
rekomandim se do të plotësohet
shpejt krahas procedurave të
BE-se për fuqizim të
liberalizimit atë vit.
Pastaj, nga frika se po bëhet
mirë, iu qëpuam sërish Kosovës
me ato metodat që minuan
gjithçka,- prej atëherë e sot, dhe
shkuan pa asnjë shpërblim
gjithë ato vepra të vështira: ligji
per Gjykatën Speciale, dorëzimi
vullnetar atje, ratifikimi i
demarkacionit, heqja e taksës
100 % e gjithcka tjetër që u
përmbush pasi ftohej hekuri në
Bruksel. Mundën dhe na e bënë,
mundëm dhe ia bëmë edhe
vetes duke e zvarritur fatin e
Kosovës sikur të ishte tokë

armike. 
Përtej debatit të kotë, nuk është
e vërtetë se Kosova është e
vetmja e izoluar vetëm në
Ballkan për qasje të lirë në BE.
Është e vetmja e izoluar në
Evropë dhe pak më gjerë sesa në
Evropë. 
Ja shtetet e territoret që nuk janë
në BE dhe hyjnë në zonën
Shengen si në tokë të babës
(Visa free access) dhe këtu po i
japim fund komentimit për këtë
temë e për fundosjet tashmë
zyrtare në fushat tjera: 
1. Shqipëria, 2. Andorra, 3.
Antigua dhe Barbuda, 4.
Argjentina, 5. Australia, 6.
Bahamet, 7.Barbadosi, 8. Bosnja
dhe Hercegovina, 9. Brazili, 10.
Brunei, 11. Kanadaja, 12. Kili,
13. Kolumbia, 14. Kosta Rika,
15. Dominika, 16. Salvadori, 17.
Gjeorgjia, 18. Grenada, 19.
Guatemala, 20. Selia e Shenjtë
(Vatikani), 21. Hondurasi, 22.
Hong Kong S.A.R, 23. Izraeli,
24. Japonia, 25. Kiribati, 26.
Makao S.A.R, 27. Malajzia, 28.
Ishujt Marshall, 29. Mauritania,
30. Meksika, 31. Mikronezia,

32. Moldavia, 33. Monako, 34.
Mali i Zi, 35. Nauru, 36.
Zelanda e Re, 37. Nikaragua,
38. Maqedonia e Veriut, 39.
Palau, 40. Panamaja, 41.
Paraguaji, 42. Peruja, 43. Ishujt
Saint Kitts dhe Nevis, 44. Shën
Luçia, 45. Shën Vincenti, 46.
Samoa, 47. Serbia, 48. Sejshelli
(Seychelles), 49. Singapori, 50.
Ishujt Solomon, 51. Koreja e
Jugut, 52. Tajvani, 53. Timori
Lindor, 54. Tonga, 55. Trinidad
dhe Tobago, 56. Tuvalu, 57.
Ukraina, 58. Emiratet e
Bashkuara Arabe, 59.
Mbretëria e Bashkuar, 60.
Shtetet e Bashkuara të
Amerikës, 61. Uruguai, 62.
Vanuatu dhe 63. Venezuela.
Sa për freskim të memories,
Serbia, Maqedonia dhe Mali i
Zi kanë liberalizim vizash që
nga viti 2009. Po të bënim
kërkesë që të mos na
liberalizohen vizat, deri tash do
të liberalizoheshin të shkretat.
Por, nuk jam i sigurt se do të
liberalizoheshim vetë ne! 
Optimizmin nuk na e merr
kush, megjithatë!

Optimizmin nuk
na e merr kush!

PRISHTINË, 7 KORRIK (ER) -
Ministria e Bujqësisë,
Pylltarisë dhe Zhvillimit
Rural që nga e enjtja ka
hapur periudhën për aplikim
për disa masa mbështetëse
në kuadër të Programit për
Bujqësi dhe Zhvillim Rural
për vitin 2022. Investimet
përmes këtij programi kapin
vlerën prej  26,331,798.00
euro. Përmes këtij programi
do të përkrahen projektet
investive të fermerëve dhe

agrobizneseve në gjithë
territorin e Kosovës. 
Thirrjet për aplikim janë
hapur për Masën 1:
“Investimet në asetet fizike
në ekonomitë bujqësore”;
Masën 3: “Investimet në
asetet fizike në përpunimin
dhe tregtimin e prodhimeve
bujqësore”; Masën 7:
“Diversifikimi i fermave dhe
zhvillimi i bizneseve”, si dhe
për Masën 5: “Përgatitja -
zbatimi i strategjive të

zhvillimit lokal - qasja
LEADER”. 
MBPZhR-ja përmes PZhR-së
ka zgjeruar mundësitë e
investimeve, duke sjell
kështu edhe shumë risi në
masat mbështetëse për
sektorë të ndryshëm
bujqësorë dhe ruralë.
Ndryshe, periudha e
aplikimit për masat e
shpallura më 7 korrik do të
jetë e hapur deri më 8 gusht
në orën 16.00.

Hapet periudha e aplikimit për grante në bujqësi dhe zhvillim rural

PRISHTINË, 7 KORRIK -
Parlamenti i BE-së e ka
shtuar edhe më shumë
presionin ndaj Serbisë, duke
i bërë thirrje ta rishqyrtojë
pozicionin e saj ndaj Rusisë.
Që nga fillimi i pushtimit rus
të Ukrainës, Beogradi ka
mbajtur lidhje të ngushta me
vendin e Vladimir Putinit
pavarësisht prej qëndrimit të
BE-së kundër tij.
Një ditë më parë anëtarët e
Parlamentit Evropian
miratuan një raport vjetor
vlerësimi me keqardhje që
Serbia nuk është përafruar
me sanksionet e BE-së ndaj

Rusisë. Teksti u miratua me
523 vota për, 78 kundër dhe
34 abstenime.
Deputetët po i kërkojnë
qeverisë së sapozgjedhur të
Vuçiqit, pas zgjedhjeve në
prill, të “përafrohet
urgjentisht” me qëndrimin e
BE-së.
“Unë mendoj se ka urgjencë
të vërtetë këtu, veçanërisht
në rastin e Serbisë, për të
bërë disa zgjedhje të
rëndësishme të brendshme
në këtë bazë”, tha
eurodeputeti përgjegjës për
raportin, Vladimir Bilcik, nga
EPP, duke shtuar: “Tani është

koha për të vendosur se ku
qëndron. Dhe shpresoj se
Serbia do të marrë një
vendim të qartë në drejtim të
Evropës”.
Që nga viti 2014 Serbia ka
qenë në negociata me BE-në
për t’u anëtarësuar në bllok,
por marrëdhëniet e saj të
ngushta me Rusinë mund të
shtojnë një pengesë të re për
dialogun.
Raporti shpreh, gjithashtu,
keqardhje për mungesën e
përparimit dhe, madje, edhe
të kthimit prapa në sundimin
e ligjit, lirinë e medias dhe
luftën kundër korrupsionit

dhe, sipas eurodeputetëve të
përfshirë në proces, kjo është
koha e duhur për Serbinë për

t’i kryer reformat në mënyrë
që të bëhet përparim në
anëtarësimin në BE.

Parlamenti i BE-së, thirrje Serbisë: Distancohu nga Rusia!

Për të gjitha nënat lehona të
cilat në vitin e fundit nuk kanë
qenë të angazhuara me punë,
Qeveria e Kosovës në shtator të
vitit 2021, mori vendim që të
paguajë të njëjtat për
periudhën gjashtëmujore
mbështetje financiare 170 euro.
Kjo pagesë njihet si masa 3.5 -
Pagesa për Lehona dhe Shtesat
për fëmijë. 
Pas këtij Vendimi (54/2021;
datë 08.09.2021) nënat lehona
kanë shfrytëzuar të drejtën e
tyre për të përfituar nga kjo
masë. Në KMDLNj kohëve të
fundit kemi pranuar ankesa se
Ministria e Financave dhe e
Transfereve po ua shkel të
drejtën në përfitimin e kësaj të
drejte të shumë nënave lehona.
Disa nga to kanë qenë të
angazhuara në punë një ditore,
kryesisht në procesin zgjedhor
në Kosovë e që pa të drejtë ka
qenë arsye për Ministrinë t’ua
ndalë të drejtën për këto
përfitime. Ministria ka një linjë
telefonike e cila gjatë 90 % të
kohës është e paqasshme për
t’u informuar në lidhje me mos
pagesat e lehonave. Edhe
KMDLNj e ka vërtetuar këtë
pohim të nënave lehona.
Kurse, përveç linjës telefonike,
ka edhe një “komision” i cili i

shqyrton ankesat e lehonave.
Sipas pohimeve që i kemi
marrë nga zyrtaret e linjës
telefonike pa pagesë, ky
komision nuk dihet se kush e
përbënë, kur takohen, ku apo si

i shqyrtojnë ankesat?! Ka një
email adresë në të cilën mund
të drejtohesh por që asnjëherë
nuk merr përgjigje. 
Pas insistimeve të KMDLNj-së
për një rast të veçantë zyrtaret e

linjës telefonike na pohojnë se
“mos i jep zor bre se s’ka qare
pa i marrë ato pare”!!!!!
Mohimi i të drejtës fillimisht për
t’u informuar i të gjitha nënave
lehona për të realizuar të drejtën

e tyre paraqet shkelje të të
drejtave të njeriut. Qasja dhe
sjellja e zyrtareve të cilat
përgjigjen në linjën telefonike
duhet të jetë në përputhje me
sjelljen zyrtare duke respektuar
të drejtën e nënave për
informim. Ministria duhet
urgjentisht t’u kthej përgjigje të
gjitha nënave të cilat po presin
përgjigje për realizimin e të
drejtës së tyre. Gjithashtu,
komisioni i cili vlerëson ankesat
duhet të jetë më i përgjegjshëm
në trajtimin e lëndëve dhe
informimin e palëve për
ankesën e tyre. 
Po ashtu, për KMDLNj është e
papranueshme qasja e
zyrtarëve që mjetet do i marrin
por “nuk duhet me i dhënë zor”
kjo është fyese dhe qasja e tillë
duhet ndaluar. 
Të gjitha nënat lehona duhet të
realizojnë të drejtën e tyre në
përfitimin e drejtë dhe në kohë
të mjeteve nga Masa 3.5. 
KMDLNj inkurajon të gjitha
nënat lehona që të paraqesin
rastet e tyre në KMDLNj. 
KMDLNj thërret që Ministria e
Financave të ndalojë vazhdimin
e këtyre shkeljeve dhe të u
përgjigjet të gjitha atyre që kanë
parashtruar ankesë në mos
realizimin e të drejtës së tyre.

Ministria e Financave po i shkel 
të drejtat e nënave lehona!

Reagim i KMDLNj-së

PRISHTINË, 7 KORRIK (ER) - Të
shtunën, më 9 korrik,
besimtarët myslimanë festojnë
festën e Kurban Bajramit.
Bashkësia Islame e Kosovës ka
njoftuar se Namazi i Kurban
Bajramit falet në orën 05:43 të
mëngjesit. “Namazi i Kurban

Bajramit falet në orën 05:43
minuta, të cilit do t’i prijë
kryeimami i Këshillit të
Bashkësisë Islame të
Prishtinës, Burhan ef. Hashani,
ndërsa hytben - mesazhin e
Kurban Bajramit do ta mbajë
myftiu i Kosovës, Naim ef.

Tërnava”, thuhet në njoftimin
për medie.
Me rastin e festës së Kurban
Bajramit, ditën e parë, më 9
korrik, kryesia e BIK-ut, si
tradicionalisht, organizon pritje
përurimi në selinë e Kryesisë
me fillim nga ora 9:00-12:00.

Të shtunën besimtarët myslimanë festojnë Kurban Bajramin

TIRANË, 7 KORRIK - Çmimi i
energjisë në bursën
hungareze, që Shqipëria ka për
referencë, ka kërcyer sërish në
nivele të çmendura mbi 400
euro/MWh.
Prej disa muajsh çmimet ishin
stabilizuar në normalitetin e ri
që nisi me krizën duke u
luhatur mes 220-330 euro
MWh në varësi të kërkesës,
ndërkohë që nivelet më të
ulëta arrihen si gjithmonë në
fundjavë.
Konkretisht çmimi për 1 Mwh
të dielën e kaluar ishte 221
euro/MWH me një rënie nga e

shtuna për 6.6 për qind.
Ndërkohë që në pik të dielës
çmimi ishte 192 euro/MWh.
Të hënën çmimi në pik për 1
megavat/orë energji kërceu në
437 euro, kurse në bazë ishte
389 euro. Me datën 5 korrik
çmimi për 1 megavat orë u ul
për 16.19 për qind në raport
me një ditë më parë në rastin e
pikut, ndërsa në bazë ra me
7.36 për qind.
Edhe të mërkurën e datës 6
korrik çmimi i tregtimit të një
megavati qëndroi sërish në
nivele të larta duke u shitur me
376 euro/MWh në pik dhe 365

euro/MWh në bazë. Këtë të
enjte çmimi në bursën
hungareze ishte 371
euro/MWh në bazë dhe 424
euro/MWh në pik.
Rritja e çmimeve në bursë
lidhet kryesisht me konfliktin
Rusi - Ukrainë dhe frikën e
ndërprerjes së plotë të
furnizimit me gaz nga Rusia në
Evropë. 
Ndërkohë që mirëmbajtja e
termocentraleve është një
tjetër arsye pse prodhimi i
energjisë ka qenë më i ulët
duke sjellë më pak sasi të
disponueshme në treg, kjo ka

bërë që kërkesa për burime të
tjera alternative në treg të
energjisë të jetë e lartë.
Situata paraqitet problematike
sa i takon pritshmërisë për
çmimet e energjisë në bursa,
ndërkohë që Shqipëria
aktualisht po bazon 45 për
qind të furnizimit të saj në
blerje në tregun e lirë. Këto të
fundit ndikohen drejtpërdrejt
nga çmimet në bursë. Më herët
KESh konfirmoi se 55 për qind
e furnizimit do të vijë nga
prodhimi në vend.
Rritja e çmimeve në bursa
pritet të ekspozojë vendin ndaj

një kostoje të lartë të blerjes së
energjisë që deri në fund të
majit ishte më shumë se 145
milionë euro. Kjo faturë pritet
që deri në fund të vitit të rritet
ndjeshëm duke qenë se
kushtet hidrike në vend vijojnë
të mbeten problematike.
Shqipëria është në gjendjen e
emergjencës së furnizimit me
energji deri në fund të këtij viti.
Kjo gjendje ishte parashikuar
të zgjaste deri në 15 prill, por
paqëndrueshmëria e çmimeve
dhe pasiguria e sigurimit të
furnizimit sollën nevojën e
zgjatjes së këtij afati.

Çmimi i energjisë kërcen frikshëm në bursa,
Shqipëria e ekspozuar ndaj riskut

PRISHTINË, 7 KORRIK - Në Kosovë
personat mbi 60 vjeç do të
mund ta marrin dozën e katërt
të vaksinës kundër
koronavirusit, ka njoftuar
Ministria e Shëndetësisë
(MSh).
MSh-ja ka njoftuar më 7 korrik
se ka miratuar rekomandimin
e Komitetit për imunizim të
popullatës me vaksinën
kundër Covid-19. 
Sipas këtij vendimi, personat
mbi 60 vjeç, që kanë marrë
dozën e tretë të paktën katër
muaj më parë, mund ta

marrin edhe dozën e katërt.
“Ministria e Shëndetësisë u
bënë thirrje qytetarëve që të
vaksinohen kundër Covid-19,
pa asnjë hezitim, për ta
parandaluar rritjen e rasteve të
Covid-19, format e rënda të
sëmundjes dhe vdekjet nga kjo
sëmundje”, thuhet në njoftim.
Në Kosovë me dozën e parë
dhe të dytë mund të
vaksinohen të gjithë personat
mbi 12 vjeç, ndërsa me dozën
e tretë të gjithë personat mbi
18 vjeç.
Kosova së fundmi po

regjistron rritje të rasteve me
sëmundjen Covid-19.
Deri më tani janë
administruar mbi 1.8 milion
doza të vaksinës. Prej kësaj
shifre, 103 344 persona kanë
marrë tri doza, 823 818 janë
imunizuar me dy doza,
ndërkaq me një dozë janë
imunizuar 903 523 persona.
Që prej marsit të vitit 2020, kur
në Kosovë u regjistruan rastet
e para e deri më 6 korrik 2022,
në vendin tonë janë regjistruar
230 054 raste me koronavirus
dhe 3 140 të vdekur.

Kosova me dozë të katërt të vaksinës 
kundër Covid-19

PRISHTINË, 7 KORRIK - Fermerët në
Kosovë parashikojnë që nga
fushata e korrje-shirjeve të
grurit të sigurohen rreth 50 për
qind të kërkesave të popullatës
për ushqim. Për shkak të
kushteve të pafavorshme
klimatike dhe shtrenjtimit të
çmimit të produkteve për
mbrojtjen e bimëve, ata nuk
janë në gjendje të garantojnë
sasi dhe cilësi të duhur. 
Njëherësh, fermerët
paralajmërojnë edhe vështirësi
në furnizime nga importi për
shkak të vazhdimit të luftës në
Ukrainë, si dhe bllokimit të
eksporteve nga Ukraina dhe
Rusia.
Si Rusia, ashtu edhe Ukraina,
janë ndër eksportueset më të
mëdha të drithërave në botë
dhe lufta mes tyre ka shkaktuar
çrregullime në tregje.
Procesi i korrjes së grurit në
Kosovë ka filluar në fund të
muajit qershor.
Isuf Cikaqi, drejtor në
Departamentin për Politika
Bujqësore në Ministrinë e
Bujqësisë, Pylltarisë dhe
Zhvillimit Rural, tha se në bazë
të të dhënave preliminare, sasia
e prodhimit të grurit do të jetë
brenda mesatares nga 3 500 - 4
500 kilogramë për hektar. Ai
tregon se pritet të korren rreth
70 mijë hektarë sipërfaqe të
mbjellë me këtë kulturë. “Edhe
sivjet rendimenti do të jetë
brenda kësaj mesatare, por
është ende herët të flasim pa
përfunduar procesi i korrjes”,
thekson ai.
Por, Pal Gjuraj nga Shoqata e
Bujqve Prodhues të Grurit te

Kosovës konsideron se kjo
sipërfaqe është e
pamjaftueshme për nevojat e
popullatës së përgjithshme.
“Nuk pritet ndonjë rendiment,
po flas për ditët e para të fillimit
të korrjes. Pritet që për një
hektar tokë, rendimenti të arrijë
3 500 kilogramë, ndërkaq vitin e
kaluar ishte mbi 4 200
kilogramë”, thotë ai, duke
shtuar se me këtë sasi të
rendimentit do të sigurohet
rreth 50 për qind e kërkesave të
popullatës.
Sipas të dhënave zyrtare, në
Kosovë nevojat për këtë
produkt për kokë banori janë
204 kilogramë, që i bie se në
Kosovë duhet të harxhohen 410
000 tonë grurë.
Në vitin 2020 Kosova ka
siguruar 341 mijë tonë grurë
nga 80 mijë hektarë sipërfaqe të
mbjella me këtë kulturë. Të
dhënat për vitin e kaluar
mungojnë.

Kasumi: Nëse vazhdon
shtrenjtimi, do të 

zvogëlohen sipërfaqet
me grurë

Fermeri Xhafer Kasumi nga
komuna e Vushtrrisë sivjet ka
kultivuar 24 hektarë tokë me
grurë, njëmbëdhjetë hektarë
më pak se vjet. Për shkak të
rritjes së çmimit të plehut
artificial dhe derivateve të
naftës, vjeshtën e kaluar ai thotë
se e ka zvogëluar sipërfaqen e
tokës së mbjellë me grurë. Por,
çmimet e këtyre produkteve
kanë vazhduar të rriten edhe

gjatë këtij viti. Kasumi thotë se
do ta zvogëlojë sipërfaqen e
tokës së mbjellë me grurë.
Gruri duhet të plehërohet
domosdo dy herë. Gjatë këtij
viti 100 kilogramë pleh artificial
kushtojnë 100 euro, krahasuar
me vitin e kaluar kur kanë
kushtuar 32 euro.
Për një hektar tokë të kultivuar
nevojiten deri në 300 kilogramë
pleh.
“Nuk di si do t’ia bëj. Mbi 6 000
euro më ka kushtuar vetëm
plehërimi. Deri më tani kam
korrur një pjesë të grurit dhe
kur të përfundojë krejt, do ta
llogaris a ia vlen të mbjell sivjet”,
shprehet ai.

Rritet edhe çmimi i grurit

Shtrenjtimi i plehut artificial
dhe naftës ka bërë që edhe
çmimi i grurit në treg të jetë më
i lartë. Pal Gjuraj tregon se
çmimi për një kilogram grurë
kushton 30 centë edhe kjo vlerë,
sipas tij, nuk është e
leverdishme për fermerët. Vitin
e kaluar çmimi për një kilogram
grurë ka kushtuar 19 centë.
“Ne i bëjmë ftesë qeverisë të
ndërmarrë hapa sa më të
shpejtë, duke pasur parasysh që
është sezon korrjesh jo vetëm te
ne (Kosovë), por edhe në rajon,
që të nisë të grumbullojë
rezerva të grurit, përndryshe do
të kemi vështirësi të
jashtëzakonshme, sepse lufta
ruse në Ukrainë do të ndikojë
edhe tregun e Kosovës”, thotë
Gjuraj.
Imer Rusinovci, profesor në
Fakultetin e Bujqësisë në

Universitetin e Prishtinës,
vlerëson se Kosova edhe sivjet
do të varet nga importi pasi, në
bazë të sasisë dhe cilësisë së
grurit, ai llogarit se gjysma e
nevojës së kërkesave të
qytetarëve për këtë produkt nuk
do të përmbushen.
Pushtimi rus i Ukrainës, sipas
Rusinovcit, do ta shtrenjtojë dhe
do ta vështirësojë edhe më tepër
furnizimin me këtë produkt.
“Unë besoj se nga muaji shtator,
përkatësisht tetor, ky çmim do
të jetë dyfish më i lartë. Pra,
është vit më i vështirë në raport
me vitet e kaluara, sfidat janë
shumë të mëdha. Nga janari
mund të ballafaqohemi, mos të
themi me pasiguri ushqimore,
por sigurisht me çmime
enorme të grurit. Pas grurit më
pas shtrenjtohen edhe
produktet e tjera ushqimore”,
thekson Rusinovci.

Rusinovci: Lufta në
Ukrainë vështirëson 

sigurimin e grurit

Rusia dhe Ukraina eksportojnë
pothuajse një të tretën e grurit
dhe elbit në botë. Por, që nga
nisja e pushtimit rus, miliona
tonë grurë dhe drithëra të tjera
janë bllokuar prej muajsh në
portet e Ukrainës, duke
shkaktuar shqetësime mbi
krizën dhe rritjen e çmimeve në
të gjithë botën.
Prodhimi botëror i grurit, orizit
dhe drithërave të tjera pritet të
arrijë në 2.78 miliardë tonë më
2022, 16 milionë tonë më pak se
në vitin e kaluar. Kjo është hera e

parë në katër vjet që ka rënë
prodhimi i këtyre produkteve,
tha Organizata e OKB-së për
Ushqim dhe Agrikulturë.
Çmimet e grurit u rritën për 45
për qind në tremujorin e parë të
këtij viti krahasuar me periudhën
e njëjtë të vitit të kaluar, thuhet në
indeksin e çmimeve të
Organizatës për Ushqim dhe
Agrikulturë.
Kosova nuk është shumë e varur
nga importi i grurit nga Ukraina
dhe Rusia, por vendet nga
importohet ky produkt në
Kosovë mund të kenë siguruar
në këto shtete, thonë
përfaqësues të Shoqatës së
Bujqve dhe Mullisëve.
Kosova sasinë më të madhe të
grurit e importon nga shtetet e
rajonit, përkatësisht nga Serbia.
Për gjashtë muajt e këtij viti, sipas
të dhënave të Doganës së
Kosovës, vendi ka importuar 45
mijë tonë grurë gjatë vitit 2021,
115 mijë tonë lloje të ndryshme
të grurit dhe miellit dhe në vitin
2020, rreth 160 mijë tonë.
Serbia është shteti nga i cili
Kosova importon sasinë më të
madhe të grurit dhe miellit,
pasuar nga Hungaria,
Maqedonia e Veriut, Kroacia,
Shqipëria, Bosnjë- Hercegovina.
Për ta ulur sasinë e importit të
produkteve bujqësore dhe rritjen
e rendimenteve Qeveria e
Kosovës më 9 mars ka ndarë 50
milionë euro për
subvencionimin e sektorit të
bujqësisë. Vetëm për
subvencionimin e grurit janë
ndarë 474 euro për hektar,
përfshirë këtu shpenzimet e
plehut dhe të naftës.

Rreziku nga mungesa 
e grurit në Kosovë

Më pak se tre vjet më parë,
Boris Johnson udhëhoqi
konservatorët në fitoren e tyre
më të madhe zgjedhore që nga
viti 1987. Tani, kryeministri ka
humbur mbështetjen e
deputetëve të tij dhe ka dhënë
dorëheqjen. Si erdhi situata
deri këtu?

Çështja Chris Pincher

Të mërkurën, më 29 qershor,
deputeti Chris Pincher – në atë
kohë, zëvendëskryetari
konservator – shkoi në një klub
privat anëtarësh në Londër.
Sipas fjalëve të tij, ai “piu
shumë” dhe “u turpërua”.
Ai u akuzua se kishte prekur dy
burra, gjë që çoi në një mori
akuzash, disa prej të cilave
shkonin pas në kohë, vite më
parë. Ndodhia u bë fillimi i një
zinxhiri ngjarjesh që
përfunduan me rënien e
kryeministrit.
Fillimisht, Downing Street tha
se Johnson nuk ishte në dijeni
të “pretendimeve specifike” në
lidhje me zotin Pincher
përpara se ta emëronte atë
zëvendës shef grupi
parlamentar në shkurt.
Ministrat e përsëritën më vonë
këtë linjë – edhe pse doli të

ishte e pasaktë.
Më 4 korrik, BBC raportoi se
Johnson kishte dijeni për një
ankesë zyrtare. Të nesërmen,
një ish-nëpunës civil – Lord
McDonald – tha që
kryeministrit i ishte dorëzuar
personalisht ankesa.
Johnson më pas pranoi se ia
kishin thënë në vitin 2019 dhe
kërkoi falje për emërimin e
zotit Pincher si zëvendës
kryetar grupi.

Skandali i festës

Në prill të këtij viti, kryeministri
u gjobit për thyerjen e
rregullave të izolimit, pasi mori
pjesë në një grumbullim në
ditëlindjen e tij në qershor
2020. Ai gjithashtu kërkoi falje
që shkoi në një festë ku secili
sillte pijet e veta, në kopshtin e
Downing Street gjatë izolimit të
parë.
Policia Metropolitane lëshoi   
126 gjoba për 83 persona për
thyerjen e rregullave të izolimit
në Downing Street dhe
Whitehall.
Dhe një raport nga Sue Grey –
një nëpunëse e lartë civile –
përshkroi një sërë ngjarjesh
sociale nga stafi politik që
thyen rregullat e izolimit.

“Udhëheqja e lartë në qendër,
politike dhe zyrtare, duhet të
mbajë përgjegjësi për këtë
kulturë”, ka shkruar ajo.
Dhjetorin e kaluar, Johnson i
tha Dhomës së Ulët se “të gjitha
udhëzimet u ndoqën plotësisht
në Downing Street Nr 10”. Ai tani
po hetohet nëse ka mashtruar
me vetëdije Parlamentin.

Kriza e kostos së jetesës –
dhe një rritje taksash

Inflacioni është rritur ndjeshëm
në vitin 2022, deri në normën
aktuale prej 9.1%.
Shumë nga arsyet ishin jashtë
kontrollit të Boris Johnson.
Pushtimi rus i Ukrainës, për
shembull, ka çuar në rritje të
çmimeve të naftës dhe të kostos
së ushqimeve.
Dhe, ndërsa qeveria ka
ndërmarrë disa hapa – për
shembull, duke ulur tarifën e
karburantit me 5 pens për litër –
ajo gjithashtu vazhdoi me një
rritje të taksave në prill.
Qeveria tha se rritja e taksave do
të paguante për kujdesin
shëndetësor dhe social dhe
ndryshimet që filluan këtë javë e
zbutën goditjen – por kushdo që
fiton më shumë se 34,000 paund
në vit do të paguajë edhe më

shumë.
“Në mes të krizës më të keqe të
kostos së jetesës në disa
dekada,” deklaroi lideri laburist
Sir Keir Starmer në prill, “qeveria
zgjedh të rrisë taksat për njerëzit
që punojnë”.

Owen Paterson

Në tetor 2021, një komitet i
Dhomës së Ulët rekomandoi një
pezullim 30-ditor për deputetin
e atëhershëm konservator
Owen Paterson. Komiteti tha se
ai theu rregullat e lobimit, në
përpjekje për të përfituar
kompanitë që e paguanin.
Por konservatorët – të
udhëhequr nga kryeministri –
votuan për të ndërprerë
pezullimin e tij dhe ngritën një
komitet të ri për të parë se si
ishin kryer hetimet.
Pas një proteste, zoti Paterson
përfundoi duke dhënë
dorëheqjen. Johnson më vonë
pranoi se ai e kishte menaxhuar
shumë keq çështjen.

Mungesë fokusi – dhe
idesh

Boris Johnson fitoi shumicën
dërrmuese me anën e një

politike të qartë dhe të lehtë për
t’u ndjekur – Çoje Brexit deri në
fund.
Por që atëherë, deklaruan
kritikët e tij, ka patur mungesë
fokusi dhe idesh në Downing
Street.
Ish-këshilltari i tij i kthyer në
kryekritikun, Dominic
Cummings, e akuzoi
vazhdimisht se ishte një
karrocë pazari e dalë jashtë
kontrollit, duke i këmbyer
pozicionet sipas rastit.
Të tjerë vunë në dyshim
filozofinë e kryeministrit – apo,
në të vërtetë, nëse ai e kishte
një të tillë. Në qershor, deputeti
konservator dhe ish-ministri
Jeremy Hunt akuzoi Johnsonin
për mungesë të “integritetit,
kompetencës dhe vizionit”.
Hunt po fliste përpara një
votimi besimi, të cilin Johnsoni
e fitoi – por ankesat po
bëheshin më të forta.
Humbjet në zgjedhjet e
brendshme vazhduan të vinin.
Pas humbjes së fundit, Johnson
tha se nuk do t’i nënshtrohej
një “transformimi psikologjik”.
Por ky, tani, nuk është
shqetësimi i deputetëve
konservatorë. Ata kanë folur,
dhe kryeministri po ikën. / BBC
– Bota.al

Pesë krizat që rrëzuan
Boris Johnsonin

Kuka: Rrjetet sociale, shisha
dhe alkooli po pengojnë 
zhvillimin e sportistëve të rinj  

PRISHTINË, 7 KORRIK - Në Nyon
të Zvicrës të enjten është
bërë tërheqja e shortit për
“Main Round” në
kualifikimet e Botërorit 2024
në futsall. Përfaqësuesja e
Kosovës është përfshirë në
Grupin 11, ku do të ketë
punë me Ukrainën dhe
Holandën. Në short morën

pjesë 36 ekipe kombëtare, të
cilat u ndanë në 12 grupe me
nga tri ekipe, e ku “dardanët”
ishin në vazon e tretë.
Ndeshjet në çdo grup do të
zhvillohen me sistem vajtje-
ardhje, teksa fituesit e 12
grupeve dhe katër ekipet më
të mira të vendeve të dyta do
të kualifikohen në “Elite

Round”, derisa tetë ekipet e
tjera të vendeve të dyta do të
luajnë në “play-off”. Cikli i
ndeshjeve do të fillojë nga
shtatori i këtij viti dhe
përfundon në mars të vitit
2023. Kosova u kualifikua në
‘Main Round”, pasi doli e
dyta në Grupin C të fazës së
parë kualifikuese.

Kosova në grup me Ukrainën dhe Holandën 

KB Ylli përballet me Benficën në Ligën
e Kampionëve

Kampioni i Superligës së Kosovës në Basketboll, Golden
Eagle Ylli, ka mësuar kundërshtarin në FIBA Basketball
Champions League. Ylli do të përballet me portugezët e
Benficës. Edhe dy ekipet e tjera nga Kosova, Sigal
Prishtina dhe Trepça, kanë aplikuar për të luajtur në
FIBA Europe Cup, por ende nuk dihen kundërshtarët e
tyre.

Artan Gashi rizgjedhet kryetar i
Shoqatës së Gjyqtarëve 

Është zhvilluar Kuvendi Zgjedhor i Shoqatës së
Gjyqtarëve i Federatës së Basketbollit të Kosovës. Prej
21 delegatëve, kanë marrë pjesë 16 me të drejtë vote.
Kandidat i vetëm ishte Artan Gashi, i cili ka qenë
kryetar deri më tani. Ai mori 16 vota për dhe asnjë
kundër, duke fituar besimin edhe për katër vjetët e
ardhshëm. Gashi ka falënderuar delegatët për besimin
e dhënë. Anëtarë të Bordit të ShGjFBK-së janë zgjedhur:
Visar Bunjaku, Dren Pudarolli, Atdhe Goqaj, Lulzim
Maloku, si dhe Ngadhnjim Shabani, sekretar i
ShGjFBK-së. Kuvendi u monitorua nga Faton
Kurshumlija, komisar i Garave i FBK-së.

Në Itali e bëjnë punë të kryer kalimin e
Muriqit në Club Brugge 

Sulmuesi i Kosovës, Vedat Muriqi, duket se ka zgjedhur
skuadrën e radhës, e cila do të jetë Club Brugge. Sipas
raportimeve nga gazetari i famshëm italian Fabricio
Romano, 28-vjeçari është duke përfunduar
dokumentacionin për transferimin te klubi belg, i cili
është marrë vesh me Lazion për 11 milionë euro.
Muriqi nis kështu një aventurë të re jashtë Italisë, ku do
ta provojë veten në një kampionat të ri me fanellën e
Club Brugge.

Edhe Milani në garë për Brojën 

Armando Broja ende nuk e di se në cilin ekip do të luajë
në sezonin e ardhshëm. 20-vjeçari është rikthyer te
Chelsea, por nuk e di nëse do të qëndrojë në “Stamford
Bridge” gjatë apo jo. Përfaqësuesi shqiptar dëshiron të
luajë rregullisht dhe këtë “luks” vështirë se do të mund
ta ketë në Chelsea. Prandaj, të kaltrit po mendojnë ta
huazojnë lojtarin, ose ta shesin përfundimisht kartonin
e tij gjatë kësaj vere. Newcastle, Evertoni dhe West Hami
dhe Southamptoni janë klubet e interesuara për Brojën
në Angli. Por, atë e pëlqejnë edhe klubet e Serisë A. Më
saktësisht, Milani është klubi më i interesuar për të në
Itali, ndërsa krahas “Rossoneri”, atë e pëlqejnë edhe
Napoli dhe Atalanta.

SHKURT 

PRISHTINË, 7 KORRIK - Trajneri
Driton Kuka është më meritori
për sukseset e panumërta të
xhudos në arenën
ndërkombëtare. Ai të enjten në
“Facebook” ka shkruar se
sportistët e rinj po ngecin të
zhvillohen për shkak të
përdorimit të rrjeteve sociale,
jeta e shfrenuar e natës dhe
përdorimi i shishave dhe
alkoolit. “Xhudo po vazhdon
me rritje të rezultateve. Në fakt,

emra të rinj po dalin në skenë.
Si trajner kur kam në duart e
mia një talent zakonisht e di
rrugën me ngrit drejt majave
evropiane, botërore e olimpike
por... Lëndimet, rrjetet sociale,
jeta josportive që përfshin
qëndrimin deri vonë, besa
edhe shisha e konsumimi i
alkoolit tashmë janë bërë
penguesit kryesorë të rritjes në
nivele kulminante. Një
problem i ri që s’ka ekzistuar në

të kaluarën është që gjeneratat
e reja më pak po bëjnë sport
për prezantim dinjitoz të
vendit e popullit e më shumë
për interesa personale e
materiale.  Kjo po del tash
problemi kryesor! Gjenerata të
tjera, mentalitet tjetër”, ka
shkruar Kuka në “Facebook”. 
Xhudoja rrëmbeu pesë
medalje në Lojërat
Mesdhetare, tri të arta dhe dy të
bronzta.

AMSTERDAM, 7 KORRIK - Max
Verstappeni ka debutuar në
Formula 1 në vitin 2015 në
moshën 17-vjeçare e 166 ditë,
duke qenë piloti më i ri në
historinë e këtij sporti që garon
në Formula 1. Një rekord që
vështirë se mund të thyhet, duke

qenë se rregulli i ri nuk lejon
pilotët të garojnë në këtë sport
pa mbushur 18 vjeç. Piloti
holandez ka një kontratë deri në
vitin 2028 me Red Bullin dhe,
pasi të përfundojë ajo kontratë,
kampioni i botës do të tërhiqet.
“Në vitin 2028 mund të

tërhiqem nga sporti, pasi në atë
periudhë do të kem shumë vite
që garoj në Formula 1. Gjithsesi,
gjërat do të varen edhe nga
faktorë të tjerë”, ka thënë
Verstappeni. “Nëse makina
është kompetitive mund të
vazhdoj, apo nëse do të jem i

aftë të fitoj ende. Nuk e duroj
dot idenë që të garoj në vendet e
mesit apo fundit të renditjes. Më
mirë të garoj në një kategori
tjetër. Për momentin nuk
dëshiroj të pilotoj për asnjë
skuadër tjetër veç Red Bullit”, ka
shtuar piloti holandez.

Verstappeni: Tërhiqem nga Formula në vitin 2028

Bayerni heq dorë nga Ronaldo, shkak
çmimi dhe mosha e lartë  

Oliver Kahn ia ka mbyllur dyert Cristiano Ronaldos te
Bayern Munchen teksa thekson se nuk është në
filozofinë e tyre të bëjnë “çmenduri”, për më tepër për
një lojtar që i ka mbushur 35 vjeç. “E vlerësoj Ronaldon
si një nga më të mëdhenjtë, por një lëvizje në këtë
drejtim nuk do të ishte pjesë e filozofisë sonë. Ne kemi
një filozofi solide, që është të kërkojmë lojtarë të fortë,
por pa shpenzime të çmendura, sidomos për një lojtar
mbi 35 vjeç”, ka deklaruar kryetari i bordit drejtues të
Bayernit. 

Juve bën lëvizjen e parë për 
transferimin e Koulibalyt

Juventusi të martën e ka bërë lëvizjen e parë zyrtare në
përpjekje për t’i siguruar shërbimet e mbrojtësit të
Napolit, Kalidou Koulibaly. Federico Cherubini u takua
në Milano me Fali Ramadanin, agjentin e Koulibalyt.
Sipas “Gazzetta dello Sport”, zyrtarët e Juventusit i
treguan Ramadanit ofertën e tyre për mbrojtësin
senegalez. 6 milionë euro plus bonuse në xhepat e
Koulibalyt dhe 30 milionë euro plus bonuse për arkat e
Napolit. De Laurentis në fakt kërkonte të paktën 40
milionë euro për ta lënë të lirë gjigantin e mbrojtjes, por
theksohet se edhe për atë shifër do të pranonte.

Witseli nënshkruan për Atleticon 

Atletico Madridi e ka zyrtarizuar transferimin e
mesfushorit belg Alex Witsel. Në një postim në rrjetet
sociale klubi spanjoll bën me dije se 33-vjeçari ka
firmosur për një sezon me “colchoneros”. Mesfushori
largohet nga gjermanët pas 4 sezonesh, ndërsa kjo do të
jetë përvoja e parë për Witsel në Spanjë. Në sezonin që u
mbyll me Borussia Dortmundin, mesfushori numëron
40 paraqitje në të gjitha kompeticionet dhe në to shënoi
dy gola.

Presidenti i Barçës: De Jongu nuk
është në shitje 

Manchester Unitedi pritet të mbetet duarthatë lidhur
me transferimin e mesfushorit Fran De Jong nga
Barcelona. Presidenti Joan Laporta ka konfirmuar se
mesfushori holandez nuk do të lëvizë nga “Camp Nou”.
“Frenki de Jong është një futbollist i Barcelonës dhe ne
nuk e kemi në shitje. Nuk është vetëm Unitedi që e do,
por shumë klube. Ne nuk kemi për qëllim ta shesim. Ai
dëshiron të qëndrojë. Unë do të bëj gjithçka në fuqinë
time që ai të qëndrojë këtu, por ka gjithashtu edhe një
çështje rroge që duhet diskutuar”, ka deklaruar Laporta.

SHKURT 

PARIS, 7 KORRIK - Dy yjet kryesore të
Paris Saint-Germainit, Lionel
Messi dhe Kylian Mbappe, thuhet
se janë përplasur në lidhje me të
ardhmen e bashkëlojtarit të tyre
brazilian, Neymar Jr. Mbappe
rinovoi kontratën e tij me PSG-në
deri në verën e vitit 2025, duke
refuzuar publikisht Real Madridin
për ta bërë këtë. Shumë besojnë se

vendimi i tij për të qëndruar i ka
dhënë atij fuqi të paprecedentë në
mesin e sulmuesve në “Parc des
Princes” dhe kanë pohuar se një
nga veprimet e tij të para është ta
detyrojë Neymarin të largohet.
Sipas gazetës “Mundo Deportivo”,
Messi dhe Mbappe janë përplasur
për të ardhmen e bashkëlojtarit të
tyre te Paris Saint-Germain,

Neymar Jr. I pari dëshiron që
braziliani të qëndrojë në “Parc des
Prince”, ndërsa i dyti beson se do të
ishte më mirë të largohej. Kontrata
e brazilianit është në fuqi deri në
verën e vitit 2027 dhe do të ishte
shumë e shtrenjtë të ndahej me të
– ai fiton 32 milionë dollarë në
sezon. Forma e 30-vjeçarit nuk e
bën më atë tarifë aq të vlefshme.

Messi dhe Mbappe përplasen
për Neymarin 

PRISHTINË, 7 KORRIK - Kosova U20
është duke i vazhduar përgatitjet
për Kampionatin Evropian,
Divizioni B, që do të mbahet në
Maqedoninë Veriore, nga 9 deri
më 17 korrik. Vashat e Kosovës
janë në grup me Kroacinë,
Rumaninë, Malin e Zi dhe
Maqedonia Veriore. 
Përzgjedhësi i Kosovës, Furkan
Saglik, ka folur për rrjedhën e
përgatitjeve. “Kemi filluar
përgatitjet para dy javësh dhe
jemi munduar të përgatitemi në
mënyrën më të mirë të
mundshme. Ekipi ka reaguar
shumë mirë dhe atmosfera është
shumë e mirë në kampin e
Kosovës. Kemi filluar me 17 vajza
dhe tashmë kemi reduktuar
numrin në 12. Me këtë 12-she do
të shkojmë në Evropian”, ka
thënë Saglik për faqen zyrtare të
FBK-së. 
Ai ka folur për gjasat e Kosovës në

këtë evropian. “Unë besoj në këtë
ekip. Kemi një ekip më të ri se
shtetet e tjera në këtë evropian.
Kështu kemi qenë edhe
edicionin e kaluar ku arritëm t’i
mundim vendaset (Maqedoninë

Veriore). Do të luftojmë deri në
fund që të kemi një ose dy fitore
në grup. Kemi punuar shumë
dhe për këtë arsye besoj në këtë
ekip”, ka shtuar përzgjedhësi i
Kosovës për grupmoshën U20.

Furkan Saglik: Besoj në ekipin 
e Kosovës, shpresoj në suksese

Pas Sensit dhe Ranochias,
Monza ‘troket’ sërish në
dyert e Interit. Skuadra nga
Brianza dëshiron një
sulmues me peshë dhe emri

që ka përfunduar në bllokun
e Gallianit është ai i
boshnjakut Edin Dzeko,
raportojnë mediet italiane.
Ky i fundit ka edhe një vit

kontratë me Interin, por
hapësirat te zikaltrit janë
mbyllur me afrimin e
Romelu Lukakut, ndaj
Galliani po provon ta bindë,

duke i ofruar të njëjtën pagë,
por të ndarë në dy sezonet e
ardhshme. Tek Interi janë
gati të heqin dorë nga
boshnjaku, edhe pa marrë

asgjë në këmbim, ndërsa
tani u takon drejtuesve të
Monzës që ta bindin
Dzekon, duke i ofruar një rol
titullari në skuadër.

Monza shpreh interesim për Dzekon 

KOMPANIA RAJONALE E MBETURINAVE “ÇABRATI” SH.A. GJAKOVË, duke u bazuar nenin 7 
dhe 8 të Ligjit të Punës (Ligji Nr. 03L/212) dhe gjendjes momentale dhe nevojave të kompanisë për 
plotësim të vendeve të punës për periudhën e ardhshme një vjeçare, dhe Vendimit Nr. KE-iv 117 me 
nr. Prot.1276  i datës 07.07.2022 të Kryeshefi Ekzekutiv, u vendos që me datë 08.07.2022 të  shpallë 
këtë : 
 

K o n k u r s  p u b l i k 
 
Për këto pozita: 
 

I. 1 /një/ FATURIST/E DHE PORTOARKË me kohë të caktuar, me mundësi vazhdimi, por që 
6/ gjashtë/ muajt e parë do të jetë në punë provuese. 

 
Kushtet e përgjithshme:                                 

1. Të posedojnë nivelin e shkollimit: Shkollë e Mesme, preferohet Fakultet  
2. Të ketë më së paku 1 (një) vit përvojë të punës,  

 
Kushtet e veçanta:  

1. Të ketë aftësi organizative, 
2. Të ketë njohuri të punës me kompjuter, 
3. Të mos jetë i/e dënuar ose nën hetime, 
        

Dokumentet e kërkuara:    
Kërkesa, CV-ja, Diploma , Referenca e përvojës 1 (një)  vit në punët relevante, Dëshmi mbi posedim të 
aftësive organizative, Dëshmia mbi njohjen e punës me kompjuter, Dëshmia nga Gjykata që nuk 
është i/e dënuar   ( më e re se gjatë muaj), dhe Letër Njoftimi. 
 
Detyrat e punës:   
- Ekzekutimi dhe zhvillimi i programeve të brendshme të faturimit; 
- Dorëzimi dhe zhvillimi i raporteve lidhur me faturimit daljen dhe hyrjen; 
- Mbështetja e zhvillimeve drejt përmirësimit në efikasitet, shpejtësi dhe saktësi në kryerjen e 

punëve dhe detyrave të punës në sistemin e faturimit;  
- Ndarja e përgjegjësisë për faturim të saktë për të gjithë konsumatorët;  
- Sigurimi i informatave më të reja dhe të sakta për konsumatorët dhe Kompaninë;  
- Përpunimi i pagesave të faturuara; 
- Si dhe detyrat tjera të cilat (mëtutje) mund të jenë të përshkruara në përshkrimin e bashkangjitur 

të punës ose të caktuara nga punëdhënësi.  
 
II. 1 /një/  SHOFER ME  KATEGORI “C” , me kohë të caktuar, me mundësi vazhdimi, por  që 

6/ gjashtë/ muajt e parë do të jetë në punë provuese. 
 
Kushtet e përgjithshme:                                 
- Të posedojnë nivelin e shkollimit: Shkollë e Mesme,  
- Të ketë më së paku 1 (një) vite përvojë të punës relevante. 
 
Kushtet e veçanta 

- Të posedoj Patentë shoferin me “C” kategori, dhe 
- Të mos jetë i/e dënuar ose nën hetime 

 
 
Dokumentet e kërkuara:    
Kërkesa, CV-ja, Diploma , Referenca-Përvojë 1 (një)  vit në punët relevante, Patentë Shoferi me 
kategori “C” kategori, Dëshmia nga Gjykatës që nuk është i dënuar ( më e re se 6 gjashtë muaj) dhe 
Letër Njoftimi.  
 
Përshkrimi i detyrave të punës dhe përgjegjësitë: 
 

Sipas Urdhëresës së Punës drejton automjetin pa rimorkio dhe kujdeset për rregullsinë, higjienën 
dhe pastërtinë e tij; 
Është përgjegjës për vozitje të sigurt dhe për kryerjen me kohë, efikase dhe kualitative të 
shërbimeve në bartjen e mbeturinave, larjen e rrugëve etj.; 
Në rastet kur e kryen terrenin e caktuar angazhohet në pika (zona) tjera sipas urdhëresës së 
udhëheqësit-koordinatorit të autoparkut; 
Para daljes në teren merr Urdhëresën e Punës në të cilën evidencon punët e kryera, vërejtjet mbi 
pengesat dhe defektet në automjet dhe të njëjtën e kthen te koordinatori i autoparkut; 
Vendos (monton) letrën e re të Tahografit ndërsa letrën paraprake e kthen te udhëheqësi, brenda 
12 orëve; 
Vozitësi i cili e monton letrën e Tahografit ka obligim që në te të shënon: Emrin e tij, numrin e 
regjistrimit të automjetit, datën  dhe kilometrazhin fillestare dhe përfundimtare; 
Është i obliguar që në automjet të ketë mjetet e nevojshme të punës (lopatat, fshesat etj.), për 
ekipin e punëtorëve me të cilët punon,  
Largon (bartë) shtazët e ngordhura dhe i evidenton në urdhëresën e punës; 
Në rast nevoje ndërron gomat e automjetit në teren, apo në punëtorinë e mirëmbajtjes në 
bashkëpunim me gomisterin; 
Është i obliguar që prishjet në automjet me kohë t’i lajmëron me shkrim te udhëheqësi i 
drejtpërdrejt dhe në punëtorinë e mirëmbajtjes; 
Çdo sjellje të pandërgjegjshëm apo mungesë nga procesi i punës, të punëtorëve me të cilët punon, 
vozitësi është i obliguar ta paraqet te udhëheqësi i drejtpërdrejt brenda orarit të punës. 
E njofton udhëheqësin për kontejnerët e dëmtuar dhe sipas kërkesës së tij, bënë bartjen e tyre në 
punëtorinë e mirëmbajtjes për riparim; 
Është i obliguar që në Deponi të mbeturinave tu përmbahet rregullave dhe obligimeve të 
parapara në lidhje me procesin e punës në Deponi; 
Nëse automjeti me të cilin punon ndodhet në prishje apo jashtë planit momental për përdorim, 
është i obliguar që të drejton automjet tjetër; 
Pas përfundimit të orarit të punës bënë pastrimin (larjen) e automjetit të punës dhe e parkon në 
vendin e caktuar; dhe  
Kryen punë tjera sipas urdhëresës së udhëheqësit, nevojës së procesit të punës dhe interesit të 
ndërmarrjes; 

 
Paga: Për të dyja pozitat përcaktohet nga Punëdhënësi në lartësinë e nivelit të vendit të punës. 
 
Afati i paraqitjes së kërkesave  për këtë pozitë është 15 ditë nga dita e publikimit, ( nga data  
08.07.2022 e deri me datë 22.07.2022 ora 16:00). 
 
Kërkesën  me dokumentacione të kërkuara, kandidatet duhet t’i dorëzojnë në drejtorin e 
KRM.”Çabrati” SH.A. në Gjakovë, Rr.”Mazllom Lakuci” pn. (tek zyra e  Menaxherit të Burimeve 
Njerëzore). Dokumentet pa afat dhe të  pakompletuara nuk do të merren për bazë.  
Pas kalimit të afatit të konkursit, kandidatet i nënshtrohen procedurës së testit  dhe intervistës.  

NJOFTIM

Njoftojmë të gjithë klientët se “Denisi Park” SH.P.K. pronar

Betim Berisha Kqiq i Madh Mitrovicë, ka marrë vendim të

shuajë biznesin me nrb. 601513410 dhe ka caktuar likuidatorin

për zhvillimin e procedurës së Likuidimit. Njoftohen të gjithë

klientët që kanë raporte Kreditore - Debitorë në këtë korporatë

që të paraqiten në afatin 30 ditor nga data e shpalljes në gazetë. 

OBAVESTENJE

Obavestavanje se svi klienti da drustvo sa “Denisi Park” Betim

Berisha Kqiq i Madh, Mitrovicë D.O.O. donelo odluku o

prestani rada sa nrb. 601513410 ujedno imenovao Likvidatora

o sprovodjenju postupka likfidacije. Obavestavaju se svi klien-

ti koji imaju obaveze i potrazivanja u navedenoj firmi, da se

jave u roku od 30 dana od dana objavljivanja o novine. 

ANNOUNCEMENT

All clients are to be informed that the “Denisi Park” L.L.C.

pronar Betim Berisha Kqiq i Madh, Mitrovicë has come to the

decision to quit its business: 601513410the company has

appointet a liquidator wsho is going to oversee the liquidator

process. All clients who have the mortgager – mortgage

accounts in this company are kindly request to show up within

30 days starting from the day of newspaper announcement-

publication. 

NJOFTIM

Njoftojmë të gjithë klientët se “G&D company” SH.P.K. me
pronar Milena Ivanoviq rr. “Mbreti Petri 1” c42 29, Mitrovicë
Veriore ka marrë vendim të shuajë biznesin me nrb. 811565722,
Mitrovicë dhe ka caktuar likuidatorin për zhvillimin e proce-
durës së Likuidimit. Njoftohen të gjithë klientët që kanë raporte
Kreditore - Debitorë në këtë korporatë që të paraqiten në afatin
30 ditor nga data e shpalljes në gazetë. 

OBAVESTENJE

Obavestavanje se svi klienti da drustvo sa “G&D company”
D.O.O. Milena Ivanoviq rr. “Mbreti Petri 1” c42 29, Mitrovicë
Veriore, donelo odluku o prestani rada sa nrb. 811565722,
Mitrovicë  ujedno imenovao Likvidatora o sprovodjenju pos-
tupka likfidacije. Obavestavaju se svi klienti koji imaju obaveze
i potrazivanja u navedenoj firmi, da se jave u roku od 30 dana
od dana objavljivanja o novine. 

ANNOUNCEMENT

All clients are to be informed that the “G&D company” L.L.C.
Milena Ivanoviq rr. “Mbreti Petri 1” c42 29, Mitrovicë Veriore
, has come to the decision to quit its business: 811565722,
Mitrovicë the company has appointet a liquidator wsho is going
to oversee the liquidator process. All clients who have the mort-
gager – mortgage accounts in this company are kindly request
to show up within 30 days starting from the day of newspaper
announcement- publication. 

� Bekim Sufaj nga Gjakova, shpall të
pavlefshme dëftesën e plotë
SH.F.M.U.”Durak Ahmeti” Damjan KK
Gjakovë nga kl. I-VIII. 

� Andrias Ndue nga Smaqi i
Gjakovësshpall të pavlefshme dëftesën e
plotë SH.F.M.U. “At Gjergj Fishta” Bishtazhin
KK Gjakovë nga kl. I-V dhe VI-IX.

� Lëshoj banesë me qira garsoniere në
Ulpian kati i parë, posedon tre shtretër
dhe e mobiluar. Preferohet për studenta
ose studente, një qift apo të tjerë. Çmimi
është 185 euro. Tel: 044-812-875.

� Lëshoj garsonjer me qira në lagjen
Ulpiana kati i parë. Banesa është e
mobiluar dhe i plotëson të gjitha kushtet
për banim, preferohet për një qift apo tre
studentë, mund të merret për kohë të
shkurt apo të gjatë. Çmimi është 180 Euro.
Tel: 044-812-875.

� Urgjentisht kërkoj një banesë me qera
ne Prishtine. Banesa duhet të ketë 1 ose 2
dhoma gjumi e mobiluar ose bënë edhe e
pa mobiluar. Çmimi prej: 200-250 €. Tel:
045-660-188

� Lëshoj lokalin më qira. Lokali është i
pasitur më të gjitha kushtet përcjellëse.
Lokali gjendet në lagjen e Boshnjakëve në
Mitrovicë. Për informata më të hollësishme
mund të na kontaktoni në këtë numër të
telefonit:049-392-275

� Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet
elementare, dy dhoma, kuzhinë e veçanet
me pamje nga parku me çmim sipas
marrëveshjes tel: 045-891-338 ose 
049-616-139

� Lëshoj banesën me qira në lagjen
Bregu i Diellit te Furra "Qerimi2", i ka
dy dhoma të fjetjes, sallon me
kuzhinë, shpajz dhe dy ballkona. Për
info 044/332-640.

� Lëshoj banesën me qira në lagjen
Bregu i Diellit te Furra Qerimi2, i ka dy
dhoma të fjetjes , sallon me 
kuzhinë, shpajz dhe dy ballkona. Për
info 044/332-640.

� Lëshoj banesën me qira e cila
gjendet prapa AAK-së me kushte të
volitshme dhe po ashtu me çmim të
volitshëm. Për informata më të
hollësishme na kontaktoni në 
numrin e tel: viber +37744162783 dhe
049/900-994.

� Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe e mobiluar komplet, për info
lajmërohuni në tel: 044/262-940 dhe
049/ 737-867.

>> SHPALLJE TË VOGLA <<

P R I S H T I N Ë

